
I ljudska prava, viadavina prava, demokratija

OTVORENI
CENTAR

1. Uvod

Vije¢e ministara Bosne i Hercegovine je u martu 2016. dostavilo dopu-
njen i revidiran prijedlog Zakona o ombudsmenu za ljudska prava Bosne i
Hercegovine. Novi zakon bi trebao da zamijeni vazec¢i Zakon o ombudsmenu
za ljudska prava Bosne i Hercegovine (“Sluzbeni glasnik BiH”, broj 19/02,
35/04 i 32/06).

Institucija ombudsmena za ljudska prava Bosne i Hercegovine je cen-
tralna nezavisna institucija za zastitu i promociju ljudskih prava. Imajuci
na umu da u Bosni i Hercegovini ne postoje druge drzavne institucije om-
budsmenskog karaktera (npr. specijalizovani ombudsmeni za prava osoba
sa invaliditetom) niti druge nezavisne institucije za ljudska prava, znacaj
Institucije ombudsmena za ljudska prava Bosne i Hercegovine (Institucije)
jo$ je veci. Postojece zakonsko rjesenje ureduje osnove za rad i djelovanje
Institucije ombudsmena, ali je po svojoj strukturi i sadrzaju zastarjelo. Stoga,
novo zakonsko rjesenje neophodno je kako bi se:

— osigurala ve¢a nezavisnost i nepristranost ombudsmena i
Institucije,

— unaprijedila efikasnost Institucije u obavljanju svog mandata
zadtite i promocije ljudskih prava, te dodatno regulisale nad-
leznosti institucije kao a) (nacionalnog) preventivnog meha-
nizma za prevenciju torture i drugih surovih, neljudskih ili
ponizavajucih kazni i postupaka i b) tijela za ravnopravnost i
suzbijanje diskriminacije,

— omogucilo jace prisustvo Institucije medu gradanima/kama i
jacalo povjerenje u istu,

— jacala institucionalna finansijska nezavisnost i kadrovska
kapacitiranost,

— unaprijedila interna struktura i efikasnost rada Institucije, te
otklonilo postojece preklapanje u obavljanju poslova izmedu
imenovanih ombudsmena i uvela struktuirana podjela rada
izmedu samih ombudsmena,

— jacala i sistemski uredila saradnja Institucije sa predstavnici-
ma/ama organizacija civilnog drustva, akademske zajednice
i struke,

— jasno definisala prava na zakonodavnu inicijativu i apstrak-
tnu kontrolu ustavnosti,

— zakon usaglasio sa UN-ovim Pari$kim principima, preporu-
kama Medunarodnog koordinacionog komiteta nacionalnih
institucija za zastitu i promociju ljudskih prava (ICC), pre-
porukama ICC pod-komiteta i preporukama Venecijanske
komisije, i

— stvorili uslovi za reakreditaciju institucije u statusu A kod
ICC-a.

Inicijativa za monitoring evropskih integracija Bosne i Hercegovine, kao
neformalna koalicija trideset organizacija civilnog drustva koje doprinose
pracenju reformi i nadgledaju primjenu politika, prava i standarda Evropske
unije, fokusirajudi se na pitanja demokratizacije, vladavine prava te ljudskih
i manjinskih prava, prepoznala je ovo pitanje kao jako vazno te se kroz svoje
prijedloge vec¢ 2015. ukljucila u proces reforme zakonodavstva. U proteklih
godinu dana smo:

— pratili proces izrade novog zakona o ombudsmenu za ljudska
prava,

— izradili model Zakona o instituciji ombudsmena za ljud-
ska prava u Bosni i Hercegovini (dostupan na linku: http://
eu-monitoring.ba/model-zakona-o-instituciji-ombudsme-
na-u-bih/) te prezentirali isti u avgustu 2015,

— uclestvovali u radu Radne grupe za izradu Zakona o ombud-
smenu za ljudska prava u septembru 2015,

— pruzali stru¢nu podrsku osoblju Ministarstva za ljudska pra-
va i izbjeglice BiH u procesu izrade zakona (tokom oktobra
2015).

U proteklih nekoliko dana analizirali smo prijedlog Zakona o ombudsmenu
za ljudska prava Bosne i Hercegovine, kojeg je Vije¢e ministara BiH u martu
2016. uputilo u parlamentarnu proceduru, te smo odlucili da ¢emo uputiti
kra¢i komentar i prijedlog amandmana za unapredenje zakona.

U izradi ovog komentara koristili smo se komparativnim rjeSenjima koja
proizilaze iz:

— preporuka Medunarodnog koordinacionog komiteta (ICC) i
pod-komiteta upucenih BiH i drugim drzavama,

— miSljenja Venecijanske komisije upucéenih BiH i drugim dr-
zavama ¢lanicama Vijec¢a Evrope,

— zakonskih rjesenja koja reguli$u rad institucija za zastitu i
promociju ljudskih prava (ombudsmenskih institucija) u
Hrvatskoj, Srbiji, Crnoj Gori, Svedskoj i drugim evropskim
drzavama.

2. Komentar na predloZena rjesenja u prijedlogu zakona

Prije nego $to iznesemo prijedloge amandmana za unaprjedenje zakona, do-
pustite nam da istaknemo novine i dobre strane/unaprijedene elemente
koje nam prijedlog zakona donosi:

— Jasna definicija nadleZnosti i ovlastenja Institucije: Clanovi 5.
do 9. prijedloga zakona po prvi put jasno definiSu central-
ne nadleznosti Institucije ombudsmena. Pored a) zastite i b)
promocije ljudskih prava, Institucija je ovlastena da bude c)
nacionalni preventivni mehanizam i d) tijelo za ravnoprav-
nost (equality body) tj. tijelo za suzbijanje diskriminacije, §to
je bilo neophodno u skladu sa anti-diskriminacijskim direk-
tivama Evropske unije i UN Konvencijom o sprecavanju tor-
ture. Institucija na osnovu ovog prijedloga zakona ima pravo
i da podnosi zakonodavne inicijative prema svim zakonodav-

nim tijelima u BiH;
— Zajednicka komisija za ljudska prava nositelj procesa ime-
novanja ombudsmena: U skladu sa desetinama preporuka
Venecijanske komisije centralnu ulogu u imenovanju om-
budsmena od sada vrsi zajednic¢ka komisija za ljudska pra-
va, a ne ad-hoc komisija, kao $to je to bio slucaj do sada.
Zajednicka komisija ne samo da ima bolju zastupljenost opo-
zicionih i vladajucih stranaka, nego pored toga ima i rele-
vantno znanje o ljudskim pravima, $to nije uvijek slucaj sa

ad-hoc komisijama;
— Uvedena podjela poslova i oblasti rada izmedu ombudsmena:
Jedna od centralnih zamjerki sa mnogih strana, a narocito
od strane organizacija civilnog drustva i medunarodnih tijela
koja vrSe monitoring provedbe medunarodnih standarda u
oblasti ljudskih prava, bila je neefikasnost u procesu donose-
nja odluka i samom procesu rada izmedu tri ombudsmena.
Rijetki su primjeri u Bosni i Hercegovini (a i drugim zemlja-
ma) gdje bilo koja institucija ima tri ravnopravna rukovodi-
telja/ice, a jo$ su rjedi primjeri gdje kolektivno upravljanje
donosi dobre i efikasne rezultate. Clan 17. prijedloga zakona
zato sadrzi dobru osnovu za podjelu poslova izmedu ombud-
smena, a u skladu sa oblastima rada koje su definisane po
Povelji o osnovnim ljudskim pravima Evropske unije, koja
predstavlja sveobuhvatni i moderni medunarodni dokument
koji defini$e osnovna ljudska prava. Podjelom posla i oblasti
rada izmedu ombudsmena s jedne strane dolazi do jasne po-
djele nadleznosti i ovlastenja, a s druge strane ombudsmeni
su u prilici da se fokusiraju i izgrade ekspertizu u jednoj od

ljudska prava, viadavina prava, demokratija pOd-OblaSti Za koje su Zaduieni;
I — Uvodi se strucna sluzba Institucije: Vr$nje administrativnih,
kadrovskih, finansijskih, promotivnih i slicnih poslova (¢lan
‘ I 18.) bilo je vazno odvojiti od poslova zastite i promocije ljud-
Inicjativa za monitoring skih prava, te se zbog toga formira stru¢na sluzba Institucije
evropsklh integracija Bosne | Hercegovine kojom nece rukovoditi ombudsmeni ve¢ rukovodedi sluz-
benik/ca, vrse¢i na taj nac¢in menadzerske poslove unutar
Institucije; 5

— Strategija Institucije: Clan 20. uvodi obavezu izrade i defini-
sanja strategije rada. Na ovaj nacin Institucija ¢e morati de-

finisati prioritete rada, koji trebaju oti¢i dalje od samog rada

SARAJEVSKI na zalbama/predstavkama. Kroz strategiju trebaju se jasno
OTVORENI odrediti prioriteti kada je rije¢ o promociji ljudskih prava,
CENTAR istrazivanjima, kampanjama, specijalnim izvjestajima ili

zakonodavnim inicijativama;

— Postupak ispitivanja prituzbi definisan je jasnije i jednostavni-
je: Vazeci zakon o ombudsmenu za ljudska prava bio je op-
terecen regulacijom koja se odnosi na proces ispitivanja pri-
tuzbi. Odredene odredbe su bile nedorecene. Neke odredbe
nisu bile uskladene sa drugim odredbama unutar istog zako-
na. Prijedlogom zakona, ta¢nije ¢lanovima 22-30, uvode se
jasne i dosljedne odredbe kako se ispituju prituzbe i kako se
donose preporuke. Po prvi put ispitivanje predstavki postaje
zadatak jednog ombudsmena, a ne sva tri;

— Izvjestaj o ljudskim pravima u Bosni i Hercegovini: Prijedlog
zakona u clanu 32. uvodi obavezu da Institucija izraduje
Izvjestaj o ljudskim pravima. Za razliku od dosadasnjih iz-
vjestaja Institucije, koji su se dominantno fokusirali na rad
Institucije i na ispitane prituzbe te njihovu provedbu, nova
odredba defini$e obavezu da se izraduje Izvjestaj “o ljudskim
pravima u BiH”, §to ¢e sa sobom povlaciti obavezu predstav-
ljanja Sire slike u odnosu na dosadasnje izvjestaje. Institucija
ce u izvjeStaj morati ukljucivati rezultate istraZivanja i druge
bitne aspekte. Clan 33. uvodi obavezu izvrine vlasti da rea-
guje na sam Izvjestaj. Vijece ministara BiH ¢e ubuduce biti
u obavezi da izraduje akcione planove kojim ¢e se rjeSavati
problemi koji su prepoznati u Izvjestaju o ljudskim pravima
Institucije. Na taj nacin, opservacije Institucije e se sistemski
provoditi i nece ostati samo “mrtvo slovo na papiru”;

— Saradnja sa civilnim drustvom: Jedna od centralnih primjed-
bi civilnog drustva i medunarodnih tijela je bila neuredenost
saradnje sa civilnim drustvom. Iako se ista provodila u pros-
losti, nacin saradnje nije bio jasno regulisan i struktuiran.
Clanom 35. prijedloga zakona uvodi se volontersko/pro bono
savjetodavno tijelo za saradnju sa civilnim drustvom, ¢ime
¢e se ispuniti medunarodne obaveze. Pored toga, sam proces
saradnje sa organizacijama koje rade na pitanjima ljudskih
prava ce se jacati.

3. Prijedlozi amandmana za unaprjedenje prijedloga zakona

I pored gore navedenih unaprijedenih elemenata koje nam donosi prijed-
log zakona, jako je vaino istaci i zabrinutosti, nedosljednosti i probleme
koje nam takode donosi prijedlog zakona. Zbog toga predlazemo sljedeca
amandmane s ciljem unaprjedenja prijedloga zakona.

3.1. Umjesto tri, ubuduce treba imenovati cetiri ombudsmena

Prijedlog zakona zadrzava odredbu da se i ubuduce imenuju tri ombudsme-
na. Ova odredba je indirektno diskriminatorna, imajuc¢i na umu da su do
sada, i pored opcije da teoretski mogu biti imenovani predstavnici/e osta-
lih, uvijek bili/e imenovani/e predstavnici/e konstitutivnih naroda. Prividno
neutralna zakonska norma se pokazala kao norma koja uvijek rezultira in-
direktnom diskriminacijom ostalih, imaju¢i na umu da do sada nikad pred-
stavnik/ca ostalih nije bio/la imenovan/a za ombusmena.

20 godina nakon rata neophodno je da postepenim reformama, kao $to je
proces donosenja novog zakona o ombudsmenu za ljudska prava, ukidamo
diskriminaciju ostalih. Nas prijedlog je da se u novom zakonu definiSe oba-
veza imenovanja Cetiri ombudsmena, koji bi se imenovali iz reda konstitu-
tivnih naroda i ostalih.

S tim u vezi predlazemo sljede¢e amandmane na prijedlog zakona:
Clan 11, stav (1) se mijenja i glasi:

U skladu sa ovim zakonom Parlamentarna skupstina BiH
imenuje Cetiri ombudsmena.

Pored toga predlazemo i izmjenu stava (8) u ¢lanu 11, tako da stav (8) glasi:

Ombudsmeni se imenuju na jedan mandat u trajanju od osam
(8) godina i ne mogu biti ponovo imenovani.

Po ovom prijedlogu, nakon isteka mandata ombudsmena koji trenutno vrse
funkciju ombudsmena, 2021. godine imenovala bi se cetiri ombudsmena.
Njihov mandat, u skladu sa preporukama Venecijanske komisije koja je upu-
¢ena razli¢itim drzavama, bi se produzio sa $est na osam godina. Svaki od
ombudsmena bi predsjedavao Institucijom po dvije godine.

Kako ¢e zakon definisati imenovanja cetiri ombudsmena, a na mandatu osta-
ju tri postojeca ombudsmena, ovo pitanje se posebno mora obraditi u prije-
laznim i zavr$nim odredbama, $to smo i ucinili. Nize u tekstu ovo pitanje je
i tematizovano.

3.2. Podjelu oblasti rada i poslova izmedu ombudsmena
i nacin donosenja odluka u Instituciji jos jasnije urediti

Prijedlog zakona u ¢lanovima 16. i 17. uvodi novitet podjele oblasti rada
izmedu ombudsmena, ali i jasnije definisanje odnosa u procesu donosenja
odluka. Ipak, ove odredbe moguce je unaprijediti, te jos jasnije definisati,
kako bi se jasno odredilo koji ombudsmen kada predsjedava Institucijom, te
koje se odluke donose kolektivne a koje individualno.

S tim u vezi, predlazemo sljede¢e amandmane na prijedlog zakona:

Clan 16. mijenja se i glasi:

Clan 16.
(Predsjedavanje i rukovodenje Institucije)

(1) Radom Institucije rukovodi Kolegij Institucije koji ¢ine ombudsmeni i
rukovodilac strucne sluzbe.

(2) Koordinaciju poslova u radu Kolegija Institucije vodi jedan od om
budsmena u period od 2 godine, koji je u tom periodu Predsjedavajuci
ombudsmen.

(3) Ako Poslovnikom o radu Institucije nije drugacije uredeno, redoslijed
ombudsmena koji predsjedavaju Kolegijem Institucije odreduje se pre-
ma godinam, poceci od najstarijeg ombudsmena.

(4) Clanovi Kolegija Institucije saraduju i u svome odlucivanju teZe kom-
promisu. U slucaju sukoba ili nesporazuma u procesu donosenja od
luka iz nadleznosti Kolegija Institucije, odluka se smatra usvojenom ako
su je podrzali tri ombudsmena.

(5) Kolegij Institucije ovlasten je da:

a) donosi Poslovnik o radu Institucije i sve druge interne akte,

b) donosi Strategiju Institucije,

¢) donosi godisnji plan rada,

d) usvaja prijedlog budZeta i finansijski izvjestaj,

e) usvaja godisnji izvjestaj o stanju ljudskih prava,

f) donosi odluku o pristupanju izradi specijalnih izvjestaja, te
usvaja konacne verzije specijalnih izvjestaja,

g) donosi odluku o pristupanju izradi istraZivanja i provodenju
kampanja, te usvaja konacne verzije istrazivanja,

h) donosi inicijative za donosenje zakona te izmjene i dopune za-
kona i drugih propisa, te misljenje na prijedloge zakona i dru-
gih propisa, ako se njima ureduju pitanja koja su od znacaja
za zastitu ljudskih prava i sloboda,

i) brine se za pravilno i efikasno provodenje postupaka ispitiva-
nja pojedinacnih slucajeva krsenja ljudskih prava,

(6) Predsjedavajuci ombudsmen ovlasten je da:

a) rukovodi proces izrade Poslovnika o radu Institucije i svih
drugeih internih akata,

b) rukovodi proces izrade Strategije Institucije i godisnjeg plana
rada, te se stara za provedbu istih,

d) izraduje prijedlog budzeta i finansijskih izvjestaja,

e) rukovodi proces izrade godisnjeg izvjestaja o stanju ljudskih
prava,

f) predstavlja Instituciju,

g) donosi odluku, u slucaju nejasnoca kojom se ombudsmenu, u
skladu sa clanom 28, podnesena Zalba dodjeljuje na obradu,

h) odobrava provodenje skracenog postupka ispitivanja prituzbi.

(7) Pojedinacni ombudsmen, u skladu sa pojedinacnom oblaséu rada
koja proizilazi iz ¢clana 17. ovog zakona, ovlasten je da:

a) predlaze inicijative, aktivnosti i mjere za godisnji plan rada,

Inicijativa za monitoring I

ljudska prava, viadavina prava, demokratija

Strategiju Institucije i druge interne akte, te provodi aktivnosti
predvidene u godisnjem planu rada i Strategiji Institucije,
evropskih integracija Bosne i Hercegovine b) dOprinOSi izradi gOdlSaneg iZVjeSvtaja,

c) predlaze pristupanje izradi specijalnog izvjestaja, istraZivanja
i provodenju kampanje, te rukovodi tim aktivnostima,

e) predlaZe inicijative za donoSenje zakona te izmjene i dopune
zakona i drugih propisa,

f) prati uskladenost zakona i drugih propisa sa Ustavom BiH i

SARAJEVSKI medunarodnim pravnima aktima za zastitu ljudskih prava,
OTVORENI g) samostalno ispituje prituzbe i donosi preporuku.
CENTAR

Clan 17. se mijenja i glasi:

Clan 17.
(Podjela poslova po oblastima)

(1) Ombudsmeni Ce, najkasnije 30 dana nakon imenovanja, izmedu sebe
podijeliti oblasti rada i poslove. U skladu sa nadleznostima i ovlastenji-
ma koje ombudsmeni i Institucija ombudsmena vrse, svaki od ombud-
smena Ce preuzeti jednu od Cetiri sljedece pozicije:

a) ombudsmen za ravnopravnost spolova, pokrivajuci poslove
koji se odnose na ravnopravnost i diskriminaciju na osnovu
roda, spola, spolnih karakteristika, seksualne orijentacije i
rodnog identiteta, te srodne osnove, rodno uvjetovano nasilje
i nasilje u porodici, pravo na privatni i porodicni Zivot, te sve
ostale srodne poslove,

b) ombudsmen za ravnopravnost naroda i manjina, pokriva-
juci poslove koji se odnose na ravnopravnost i diskriminaciju
na osnovu rase, etnicke i nacionalne pripadnosti, vjeroispo-
vijesti i politickog i drugog uvjerenja, te srodne osnove, prava
djeteta, prava osoba trece dobi, prava osoba sa invaliditetom,
prava nacionalnih manjina, te sve ostale srodne poslove,

c) ombudsmen za gradanska i politicka prava, pokrivajuli
poslove koji se odnose na pravo na Zivot, pravo na integritet
licnosti, pravo na licnu slobodu i sigurnost, zabranu mucenja
i necovjecnog ili ponizavajuéeg postupanja ili kaznjavanja, tr-
govinu ljudima, pravo na azil, pravo na ucinkovit pravni lijek
i na pravicno sudenje, slobodu kretanja i prebivalista, te sve
ostale srodne poslove, i

d) ombudsmen za demokratiju i drustvenu solidarnost, po-
krivajuci poslove koji se odnose na pravo na dobru upravu,
pravo pristupa dokumentima, zastitu licnih podataka, zastitu
okolisa, slobodu izrazavanja, informisanja i medija, slobodu
okupljanja i udruzivanja, slobodu nauke i umjetnosti, pravo
na obrazovanje, slobodu vlasnistva, pravo na rad, postene i
pravicne uslove rada, pravo na socijalnu i zdravstvenu zastitu,
biracko pravo, te sve ostale srodne poslove.

(2) Poslovi koji proizilaze iz nadleznosti odredenih drugim zakonima se
dodjeljuju jednom od ombudsmena.

(3) Podjela poslova i nacin rada detaljno se ureduju Poslonikom o radu
Institucije.

Clan 16. jasno definise koje odluke se donose kolektivno, na koji nacin se
donose te odluke te koje odluke svaki ombudsmen moze samostalno dono-
siti. Na ovaj nacin se odnosi izmedu ombudsmena jasnije ureduju. Poslovi
izmedu ombudsmena se dijele na cetiri oblasti rada.

3.3. Finansijska nezavisnost se mora zakonski osigurati

Prijedlog zakona u ¢lanu 38. definiSe nacin finansiranja Institucije. Pored
toga Sto prijedlog zakon ne odreduje visinu plata ombudsmena, on takode
na potpuno neodreden nacin ureduje nacin finansiranja Institucije. Imajuci
na umu da je finansijska nezavisnost Institucije jedan od centralnih uslova
za akreditaciju Institucije kod ICC komiteta, predlazemo izmjenu ¢lana 38.
Kao primjer koristili smo ¢lan 5. Zakona o reviziji institucija BiH.

Clan 38. se mijenja i glasi:

3)

(4)

Clan 38.
(Finansiranje)

Godisnja sredstva za rad Institucije treba da budu dovoljna da omo-
guce njeno puno, nezavisno i djelotvorno ostvarivanje dodijeljenih
nadleznosti.

Institucija, u skladu sa odredbama Zakona o finansiranju institucija
BiH, priprema nacrt prijedloga godisnjeg budzeta i dostavlja ga nadlez-
noj komisiji Parlamentarne skupstine BiH na odobravanje. Nadlezna
komisija prije donosenja odluke zatrazi¢e misljenje Zajednicke komisi-
je za ljudska prava Parlamentarne skupstine BiH.

Po dobijanju odobrenja nadlezne komisije Parlamentarne skupstine
BiH, u skladu sa odredbama Zakona o finansiranju institucija BiH,
Institucija dostavlja Ministarstvu finansija i trezora BiH nacrt svog
budzeta radi uvrstavanja u budZeta institucija BiH.

Ministarstvo finansija i trezora BiH, VijeCe ministara BiH i
Predsjednistvo BiH mogu dati misljenje na nacrt budzZeta Institucije,
bez mogucnosti izmjena prijedloga budZeta koji je prethodno odobrila
nadlezna komisija Parlamentarne skupstine BiH.

Predsjedavajuci ombudsmen odobrava zahtjeve za placanje troskova
Institucije i dostavlja ih Ministarstvu finansija i trezora BiH na obradu.
Plata ombudsmena utvrduje se u visine plate ministara Vijeca minista-
ra BiH. Plate ombudsmena i osoblja Institucije su u skladu sa Zakonom
o platama i naknadama u institucijama Bosne i Hercegovine.

3.4. Prijelaz sa tri na Cetiri ombudsmena regulisati
kroz prijelazne i zavr$ne odredbe

Usvajanje novog zakona o ombudsmenu za ljudska prava Bosne i Hercegovine
¢e se potencijalno desiti na samom pocetku mandata tri ombudsmena koji/e
su imenovani/e 2015. godine. Imaju¢i na umu da se ovdje radi o jednoj zani-
mljivoj situaciji, u meduvremenu je moguce pristupiti na dva nacina:

ostaviti ova tri ombudsmena do kraja njihovog mandata,
2021. godine, te tek tada pristupiti izboru cetiri ombudsme-
na, kao $to je predvideno amandmanima na ovaj zakon, ili

nakon usvajanja novog zakona o ombudsmenu za ljudska
prava, izabrati jos jednog/jednu ombudsmena, ¢iji mandat ¢e
trajati kao i mandati ombudsmena imenovanih 2015. godine.

Oba rjesenja su pravna i politicka te, shodno s tim, za oba rjeSenja pred-
lazemo usvajanje jednog dodatnog ¢lana (¢lan 40a.) u prijelaznim i zavrs-
nim odredbama, a zastupnicima/ama prepustamo da se odluce za jedno od
rjeSenja.

U slucaju da ostajemo sa postojeca tri ombudsmena do isteka njihovog man-
data, onda bi novi ¢lan 40a. trebao glasiti:

(1)

(2)

3)

(4)

(5)

Clan 40a.
(Mandat sadasnjih ombudsmena i podjela oblasti rada)

Tri ombudsmena imenovana u skladu sa Zakon o ombudsmenu za
ljudska prava Bosne i Hercegovine (“Sluzbeni glasnik BiH”, broj 19/02,
35/04 i 32/06) zadrzavaju svoj Sestogodisnji mandat i, u skladu sa ¢la-
nom 11. stavom (8) ovog zakona, nemaju pravo reizbora.

Pravila o imenovanju ombudsmena iz ovog zakona se primjenjuju na
prvo naredno imenovanje nakon isteka mandata ombudsmena koji
vrse tu funkciju u trenutku donosenja ovog zakona.

Ombudsmeni imenovani u skladu sa Zakonom o ombudsmenu za
ljudska prava Bosne i Hercegovine (“Sluzbeni glasnik BiH”, broj 19/02,
35/04 i 32/06) ¢e u roku od 45 dana od donosenja ovog zakona podije-
liti oblasti rada i poslove u skladu sa clanom 17. Oblasti rada i poslovi
se dijele na tri oblasti. Svaki od ombudsmena preuzima jednu od slje-
dele tri pozicije:

a) ombudsmen za zastitu ravnopravnosti, pokrivajuci poslove
koji se odnose na ravnopravnost i diskriminaciju po bilo kojem
osnovu, prava djeteta, prava osoba trece dobi, prava osoba sa
invaliditetom, prava nacionalnih manjina, prava seksualnih
i rodnih manjina, rodno uvjetovano nasilje i nasilje u poro-
dici, pravo na privatni i porodicni Zivot, te sve ostale srodne
poslove,

b) ombudsmen za zastitu ljudskih prava i osnovnih sloboda,
pokrivajuli poslove koji se odnose na pravo na Zivot, pravo na
integritet licnosti, pravo na licnu slobodu i sigurnost, zabra-
nu mucenja i necovjecnog ili ponizavajuceg postupanja ili ka-
Znjavanja, trgovinu ljudima, pravo na azil, pravo na ucinkovit
pravni lijek i na pravicno sudenje, slobodu kretanja i prebiva-
lista, te sve ostale srodne poslove, i

c) ombudsmen za zastitu vladavine prava i drustvene solidar-
nosti, pokrivajuci poslove koji se odnose na pravo na dobru
upravu, pravo pristupa dokumentima, zastitu licnih podata-
ka, zastitu okolisa, slobodu izraZavanja, informisanja i medi-
ja, slobodu okupljanja i udruzivanja, slobodu nauke i umjet-
nosti, pravo na obrazovanje, slobodu vlasnistva, pravo na rad,
postene i pravicne uslove rada, pravo na socijalnu i zdravstve-
nu zastitu, biracko pravo, te sve ostale srodne poslove.

Ombudsmeni imenovani u skladu sa Zakon o ombudsmenu za ljudska
prava Bosne i Hercegovine (“Sluzbeni glasnik BiH”, broj 19/02, 35/04
i 32/06) rukovode Institucijom u skladu sa clanom 16. ovog zakona.
Odluke se smatraju usvojenim ukoliko su ih podrzali minimalno dva
ombudsmena.

Svaki ombudsmen predsjedava dvije godine Kolegijem Institucije.

U slucaju da ¢e do¢i do izbora cetvrtog ombudsmena, ¢iji mandati Ce trajati
kao i mandata tri ombudsmena imenovana 2015. godine, onda bi novi ¢lan
40a. trebao glasiti:

(1)

(2)

Clan 40a.
(Mandat sadasnjih ombudsmena i podjela oblasti rada)

Tri ombudsmena imenovana u skladu sa Zakon o ombudsmenu za
ljudska prava Bosne i Hercegovine (“Sluzbeni glasnik BiH”, broj 19/02,
35/04 i 32/06). zadrZavaju svoj Sestogodisnji mandat i, u skladu sa
clanom 11 stavom (8) ovog zakona, nemaju pravo reizbora.

U roku od 180 dana od donosenja ovog zakona Parlamentarna skup-
Stina, u skladu sa uslovima za imenovanje i propisima iz ovog zakona,

imenovace jos jednog ombudsmena. Mandat naknadno izabranog om-
budsmena bice iste duzine kao i ombudsmena imenovanih u skladu sa
Zakon o ombudsmenu za ljudska prava Bosne i Hercegovine (“Sluzbeni
glasnik BiH”, broj 19/02, 35/04 i 32/06), bez prava reizbora.

(3) 30 dana nakon imenovanja cetvrtog ombudsmena, ombudsmeni ce u
skladu sa ¢lanom 17. ovog zakona podijeliti oblasti, te postupiti u skla-
du sa svim ostalim odredama ovog zakona.

(4) Do imenovanja Cetvrtog ombudsmena, ombudsmeni imenovani u
skladu sa Zakon o ombudsmenu za ljudska prava Bosne i Hercegovine
(“Sluzbeni glasnik BiH”, broj 19/02, 35/04 i 32/06) rukovode
Institucijom u skladu sa clanom 16 ovog zakona. Odluke se smatraju
usvojenim ukoliko su je podrzali minimalno dva ombudsmena.

(5) Svaki ombudsmen predsjedava osamnaest (18) mjeseci Kolegijem
Institucije.

Za kraj, imajuci u vidu hitnost i kratkoro¢nost izrade ovog komentara na pri-
jedlog Zakona o ombudsmenu za ljudska prava Bosne i Hercegovine, zadrza-
vamo pravo da ovaj komentar sadrzi odredene nedorecenosti. Komentar na
prijedlog zakona izraden je u roku od 7 dana te kao takav nije nomotehnicki
najbolje ureden. S druge strane, odgovorno tvrdimo da se isti zasniva na
stru¢noj ekspertizi i jednogodi$njem radu ¢lanova i ¢lanica nase Inicijative.
Nadamo se da na ovaj nacin doprinosimo stvaranju boljih zakona i boljih
javnih politika u Bosni i Hercegovini.

I ljudska prava, viadavina prava, demokratija

Inicijativa za monitoring
evropskih integracija Bosne i Hercegovine

SARAJEVSKI
OTVORENI
CENTAR

Human Rights Paper, Paper 20

Sarajevski otvoreni centar; Cekaluga 16, 71 000 Sarajevo, Bosna i Hercegovina; Telefon: +387 (0)33 551 000; Fax: +387 (0)33 551 002; office@soc.ba 11



12

I ljudska prava, viadavina prava, demokratija

Inicijativa za monitoring
evropskih integracija Bosne i Hercegovine

SARAJEVSKI
OTVORENI
CENTAR

O Inicijativi

Inicijativa za monitoring evropskih integracija Bosne i Hercegovine je nefor-
malna koalicija trideset organizacija civilnog drustva koja doprinosi prace-
nju reformi i nadgleda primjenu politika, prava i standarda Evropske unije,
fokusirajudi se na pitanja demokratizacije, vladavine prava, te ljudskih i ma-
njinskih prava.

Saznajte viSe o Inicijativi na: http://eu-monitoring.ba/o-inicijativi/

Kontakt: Inela Hadzi¢, info@eu-monitoring.ba
tel 033/551000, fax 033/551002, www.eu-monitoring.ba

O autoru Komentara

Sasa Gavri¢ (Tuzla, 1984) zavrs$io je studij politickih i upravnih nauka u
Konstanzu (Njemacka), te je stekao zvanje MA iz medunarodnih odnosa i
diplomatije. Od 2005. do 2011. godine radio je za njemacki kulturni centar
- Goethe-Institut. Jedan je od osnivaca te od 2011. uspjesno vodi Sarajevski
otvoreni centar, jednu od vodecih organizacija civilnog drustva u Bosni i
Hercegovini, fokusirajuci se na prava LGBTI osoba, ravnopravnost spolova,
zakonske i institucionalne mehanizme za zastitu ljudskih prava i EU inte-
gracije. Napisao/objavio/priredio na desetine novinarskih i nau¢nih ¢lanaka,
knjiga i zbornika. Ko-autor je modela zakona o instituciji ombudsmena za
ljudska prava, kojeg je Inicijativa za monitoring evropskih integracija BiH
predstavila u avgustu 2015.

Njegovi istrazivacki i profesionalni interesi su: politicki sistem BiH, federa-
lizam i ljudska prava, zakonodavstvo i politike u oblasti ljudskih prava, kao
i kulturne politike.

Kontakt: sasa.gavric@gmail.com, sasa@soc.ba

